
Cantik dihias sebuah raga, 

Hendak diisi manisan halwa, 

Kebersihan tandas perlu dijaga, 

Itulah tanggungjawab kita semua. 

 

Indah pemandangan di waktu senja, 

Bulan timbul nampak ketara, 

Menjaga kebersihan amalan mulia, 

Menjamin kehidupan aman sejahtera. 

 

Tumbuh tinggi pohon kuini, 

Tempat bermain anak kedidi, 

Kebersihan asas pembangunan rohani, 

Melahirkan insan luhur peribadi. 

 

Tinggi-tinggi pohon sena, 

Tempat petani duduk bersandar; 

Bersihkan tandas dengan sempurna, 

Nescaya penyakit akan terhindar. 

 

subur mewangi di dalam taman, 

lalu dipetik si bunga kekwa; 

Kebersihan separuh daripada iman, 

Itulah tanda orang bertaqwa. 

 



Bermain-main si anak kancil, 

Sambil berjalan perlahan-lahan, 

Didiklah anak sedari kecil, 

cintai alam jaga kebersihan. 

 

Anak petani pergi membajak, 

Jauh tempatnya di hujung tanjung; 

Kita sebagai pengguna bijak, 

Tandas bersih tarikan pengunjung. 

 

Cantik sungguh batu delima, 

Mengikat cincin emas suasa; 

Tandas awam dikongsi bersama, 

Pengguna prihatin terjamin selesa. 

 

 

 


